
“Alfa”çılar Teleradionu  
niyə susdurmuşdular"
Qanlı 20 Yanvar hadisələrində cinayət zəncirinin ilk halqası “Alfa” təxribat 

qrupunun Azərbaycan Dövlət Televiziyasının enerji blokunu partlatması 
olub. Beləliklə də, insan hüquqlarına kobud təcavüz sayılan bu əməlin nəticəsi 
olaraq respublika ictimaiyyəti operativ informasiyadan məhrum olub və 
vətəndaşlar baş verən hadisələri vaxtında öyrənə bilməyiblər. 

Həmin dövrdə televiziyanın baş re-
jissoru olan Xalq artisti Vasif Babayev 
hadisənin   canlı şahidlərindən və zərər-
çəkmişlərindəndir. Onun dedikləri:

– Ölkədə baş verən mürəkkəb siyasi-icti-
mai proseslər dövlətin əsas və yeganə televizi-
ya kanalından daha aydın görünürdü. 
Həmin gün azadlıq mücahidləri elan 
etmişdilər ki, axşam “Xəbərlər”in-
də izdihamlı mitinqdən reportaj və 
hərbi təcavüz barədə mühüm məlu-
matlar veriləcək. Ona görə də Mos-
kvadan gəlmiş Y.Primakov, A.Gi-
renko və V.Mixaylovun göstərişi ilə 
axşamüstü təcavüzkar sovet ordusu 
hərbçilərinin ilk işi Azərbaycan 
xalqını informasiyasız və insanları 
baş verəcək hadisələrdən bixəbər 
qoymaq üçün respublikada yeganə 
televiziyanın enerji blokunu partlat-
maq oldu. Onların qəsdi bu idi ki, 
20 Yanvar qətliamının təfərrüatları dünya 
ictimaiyyətindən gizlədilsin, bu məkrli 

missiya qüsursuz yerinə yetirilsin və təq-
sir günahsız televiziya işçilərinin üzərinə 
yıxılsın.      

Xalq artisti deyir ki, həmin vaxt işçilə-
rin çoxu getmişdi. Odur ki, jurnalistlər Tel-
man Qafarov və Alı Mustafayev işə çağrıl-
dılar ki, birgə “Xəbərlər” proqramını efirə 
hazırlasınlar. -urnalist Rafiq Ağayev “Reu-
ters” informasiya agentliyi ilə telefonla 
danışırdı. Axşam proqramının əsas xəbər-
lərinin montajı artıq son mərhələdə idi. 
Saat 20:00-da efirə gedəcək “Xəbərlər”in 
başlamasına yarım saatdan bir az çox vaxt 

qalırdı. Əsas video-məlumatlar, təbii ki, 
xalqın müstəqillik hayqırtıları ilə keçirdiyi 
azadlıq mitinqlərə həsr olunmuşdu. Amma 
bir anda dəhşətli partlayış baş verdi. Bina-
ları qatı tüstü bürüdü. Sən demə, həmin an-
larda enerji blokunda cinayətin şahidi olan 
mühəndislər Viktor Romanov və İbrahim 
Hüseynov da tutularaq harasa aparılıbmış. 
İşıqlar sönmüş, hər tərəf zülmətə qərq ol-
muşdu. 

Beləliklə, enerji bloklarına yerləşdi-
rilən bombalar oranı tamamilə darmadağın 
edib. Televiziyanın yayımı isə anındaca  
kəsilib. Həmin vaxt orada bloklara nəzarət 
edən iki mühəndis ub. Onlar silahlılar tərə-
findən tutularaq aparılıb. Elə bu səbəbdən 
də hadisədən televiziyada olan işçilər xə-

bərsiz qalıblar.
Bu sətirlərin müəllifi də o zaman 

AzTV-də çalışırdı. Artıq bir neçə ay idi ki, 
Teleradio Verilişləri Komitəsini hərbçilər 
və silahlı tanklar qoruyurdu. Hərbçilər, 
adətən, kollegiya zalında dislokasiya olu-
nurdular. Hadisə baş verən gün isə onları 
“Alfa” qrupunun hərbçiləri əvəz etmiş-
dilər. Onlar da izi itirmək üçün aradan çıx-
mağa başlamışdılar. 

Vasif Babayev deyir ki, yanvarın 19-
dan 20-nə keçən gecə Sovet işğalçı ordu-
su Bakı şəhərini gülləbarana tutdu. 

– Gecə saat 1-ə işləmiş idarədən çıxıb 
evə gəldim. Səhəri diri gözlü açdım, sübh 
tezdən işə hazırlaşarkən, evimə naməlum 
şəxs zəng edib dedi ki, iki işçiniz – Roma-
nov və Hüseynov milis idarəsindədirlər, 
onları buraxmırlar. Sonra: “Yubansanız, 
partlayışı sizin boynunuza yıxacaqlar” 
– dedi. Evdən işə gedərkən həyatımın ən 
ağır, ən çətin, ən dözülməz anlarını yaşa-
dım. Böyükdən balacaya hər kəs ağlayır, 
qadınlar saçlarını yolurdular. Əzilmiş ma-
şınlar, avtobuslar, köşklər, ağaclar...  Tele-
şirkətə çatanda artıq Dövlət Təhlükəsizliyi 

Komitəsinin əməkdaşları orada idilər.
Dövlət Teleradio Komitəsinin sədr 

müavini Fuad Tarıverdiyev və mən bəzi 
vətənpərvər televiziya operatorlarına 
tapşırıq verərək onları Bakı küçələrinə, 
xəstəxanalarına, morqlara, idarələrə, fa-
ciə baş verən yerlərə çəkilişə göndərdik. 
O günlər AzTV-nin bəzi operatorlarının, 
o cümlədən, Ələkbər Muradov, Seyidağa 
Mövsümov, Rəsul Babayev, İzzət Əzizov, 
Fikrət Qafarov, Adil Bunyadov və Zahid 
Bağırovun işlərini xüsusi ilə qeyd etmək 
istəyirəm. Onların çəkdiyi kadrlar bu gün 
də bütün dünya ekranlarında göstərilir, so-
vet kommunist rejiminin siyasətini və qəd-
darlığını bir daha ifşa etdirirlər.

–  Tutulub aparılan enerji mühəndis-
ləri də həmin gün buraxıldı...  

– Bəli. Televiziya jurnalisti rəhmət-
lik Cavanşir Cahangirov, operator Ələk-
bər Muradov, mən və DTK-nın əməkdaşı 
Məmmədəli Əliyev, DTK-nın maşınında 
milis idarəsindən Romanovu və Hüseyno-

vu televiziyaya gətirdik. 
Cavanşir dərhal partlayışa 
məruz qalmış enerji blo-
kunun fonunda onlardan 
müsahibə aldı. İbrahimlə 
Viktor təsadüfən sağ qal-
mışdılar. Sonralar istintaq 
müəyyən etdi ki, onları 
partlayışdan sonra məhv 
etməliydilər. Amma nəsə 
alınmayıb. Mühəndislərin 
müsahibələrindən və istin-
taqa verdikləri ifadələrdən 
bütün qaranlıq suallara ca-
vab tapıldı... 

Sonrakı günlər televiziya işçilərinə ya-
yıma başlamaq, amma tətbiq olunan fövqə-
ladə rejimə ciddi surətdə əməl etməklə, 
təcavüzkarların maraqlarına xidmət edən 
xəbərlər yayımlanmaq tapşırıldı. Senzura 
son dərəcə gücləndirildi. Yanvarın 26-da 
isə “cızığından çıxanlar” – Vasif Babayev 
və daha 3 teleradio işçisi də daxil olmaqla, 
ümumilikdə 46 azərbaycanlı həbs edilərək, 
Rusiyaya aparıldı. Yalnız ertəsi gün, yan-
varın 27-də Azərbaycan televiziyası sərt 
şərtlər daxilində yayıma başladı.

Xatırladaq ki, Vasiv Babayevgil – 46 
nəfər tutularaq döyülə-döyülə təyyarə ilə 
Krasnodara, oradan isə qatarla Ulyanov-
sk şəhərinə aparılıblar. İşgəncələr verərək, 
dişlərini də sındırıblar. Həbs müddəti 1 ay 
çəkib. O çətin və əzablı günlərdə Ulyano-
vskda yaşayan azərbaycanlılar onlara hər 
cür köməklik göstəriblər. 

Beləcə, televiziyanın enerji blokunu 
partlatmaqla Azərbaycanı informasiya blo-
kadasına almaq əməliyyatı da xalqımızın 
iradəsini qıra bilməyib.   

Ψ.DOS7ΨLI  
XQ

Şəhid şair
0�şfiqin Waleyini yaşamış əminəYəVi

Həmin gecə qaniçən sovet ordusunun güllələrinə tuş gələnlərdən 
biri də 28 yaşlı nakam şair Cavad Yunis oğlu İsmayılov olub. O 
Cavad ki, şeirə, sənətə sıx bağlı olan İsmayılzadələr nəslinin 
nümayəndəsi, Mikayıl Müşfiqin doğma əmisi nəvəsi idi.  

Cavad fəhlə işlədiyi Bakı Şüşə Zavo-
duna axşam növbəsinə getmişdi. İş olma-
dığı üçün geri qayıdanda, o vaxtkı “XI 
Qızıl Ordu” (indiki “20 Yanvar”) stansiya-
sında metrodan çıxan kimi güllə yağmu-
runa düşüb. Digər cavanlartək yalın əllə 
tankların üstünə şığıyıb ki, qadınları, qız-
ları əzməsinlər. Yaralandığı üçün xəstəxa-
naya çatdırılsa da, tibb institutununn tələbə 
qızları ona qan versələr də, Cavad 2 gün 
sonra həyatını itirərək şəhid bacı-qardaşına 
qovuşub« 

Cavadgilin Bakının Dağlı məhəlləsin-
dəki evlərindəyik. Böyük qardaşı Vahab 
İsmayılzadə (o da şairdir, gözəl şeirlər, 
qəzəllər müəllifidir) deyir ki, elə bil, ta-
leyinin qəmli gələcəyi əvvəlcədən ona 
bəlliymiş kimi, şeirlərini Cavad Qəmli 
təxəllüsü ilə imzalayırdı. Bu barədə bir av-
tobioqrafik bayatısı da var:
Qəmlidi,
Yer də, göy də qəmlidi.
Bu qəbri soran olsa,
Deyin Cavad Qəmlidi.

Heyf ki, onun ömrü də, şeirləri də 
yarımçıq qaldı. Şəhidlər haqqında ilk ki-
tabın müəllifi, həmkarım, Əməkdar jur-
nalist Rafiq Səməndər yazır: “Əgər şair 
olsaydım, Cavad haqqında bu qeydlərimi 
şeirlə yazardım. Qafiyə axtarmağa da çə-
tinlik çəkməzdim. Qafiyələri Cavadın öz 
taleyi düzüb-qoşardı: Tale elə gətirib ki, o 
da Müşfiq ömrü yaşayıb, Müşfiq əcəli ilə 
ölüb.
Mən də öz dövrümün bir Müşfiqiyəm,
Artıq yorulmuşam, yoxdur taqətim« 
 – deyib.

Cavadın da, 15 yaşında ikən Sibirə sür-
gün edilmiş atası Yunis Dağlının da, qar-
daşı Vahabın da yaradıcılığında sanki bir 
Müşfiq qanı var, Müşfiq havası, Müşfiq 
nəfəsi var”.

Cavad eynilə Müşfiq ruhunda şeirlər 
yazırdı:

Mən şair ürəkli bir yeni gəncəm,
Şüur, qabiliyyət, dəyanətim var.
Kim deyə bilər bir insana qarşı
Mənim pis əməlim, xəyanətim var"
Eh, ömür çox qısa olduğu üçün
gzümdən-özümə şikayətim var«
Sanki ömrünün yarımçıq qalacağını 

duymuşdu Cavad. Vahab deyir ki, o fəhlə 
olsa da, şeir-sənət vurğunu idi. Yazardı, 
amma heç kimə oxumazdı. dox adam bil-
mirdi onun da şeir yazdığını. Atasından, 
Müşfiqin ruhundan utanardı. İki qızı onun 
əziz yadigarıdır – Firuzə və Əzizə. Onları 
xoşbəxt böyütmək üçün hər cür zəhmətə 
qatlaşardı Cavad. İş yerində də elə bu zəh-
mətkeş keyfiyyətlərinə görə hörmət qaza-
nıbmış. 

Yeri gəlmişkən, evlərində ona həsr 
olunmuş guşə ilə tanışlığımız zamanı qar-
daşı bizə bir sənəd göstərdi. Bakı Şəhər 
Xalq Deputatları Soveti Rəyasət Heyətinin 
1992-ci il 3 yanvar tarixli qərarının surəti 
idi. Orada yazılmışdı: “Şəhid xatirəsinin 
əbədiləşdirilməsi məqsədilə  Xətai Rayon 
İcra Hakimiyyətinin təklifini qəbul edərək, 
Bakı Şüşə Zavoduna Cavad Yunis oğlu İs-
mayılovun adı verilsin”. Təəssüf ki, o za-
man çox keçmədən zavod bağlandığı üçün 
şəhər sovetinin sədri M.Əliyevin imzaladı-
ğı bu sənəd kağız parçası olaraq qalıb.

Ölməz Mikayıl Müşfiq yazmışdı: 
Həyatdan doymayan, işdən doymayan,
Əfsanə sözlərə məhəl qoymayan,
Xalq ilə titrəyən, xalq ilə gülən                                                                                           
Vətənçin yaşayan, Vətənçin ölən                                                              
Səmimi bir insan nə bəxtiyardır.

Sanki elə özü üçün, dostu – istiqlal 
şairi Əhməd Cavadın eşqinə onun adı qo-
yulmuş Cavad Qəmli üçün yazıb ölməz 
şairimiz. Onu da qeyd edək ki, qısa ömür 
yaşamış Cavada həsr olunmuş “Dövrü-
müzün Müşfiqi” adlı qısametrajlı bir film 
də çəkilib. Ötən il Bakıdakı 159 nömrə-
li məktəbdə onun xatirəsinə həsr olunan 
gecədə göstərilib. Şagirdlər Cavadın şeir-
lərini söyləyiblər. Qızı Firuzə İsmayılova 
Vətən uğrunda şəhid olan Azərbaycan 
oğullarının qəlbimizdə xüsusi yeri oldu-
ğunu vurğulayıb: “Mən də Cavadın qızı, 
belə bir nəslin nümayəndəsi olduğuma 
görə fəxr edirəm”.

Mikayıl Müşfiqin həyat yoldaşı Dilbər 
Axundzadənin qızı Leyla Axundzadə isə 
bildirib ki, Cavad və onun kimi Azərbay-
can oğulları hər zaman yaşayacaq.

Ψli NΨCΨFXANLI   
XQ

Düz 35 il əvvəl dəhşətli 20 Yanvar qırğınından sonra Bakı–Sumqayıt 
yolunda daha bir cinayət törədildi: zirehli tank Azərbaycanın 5 
kimyaçı aliminin yol getdiyi 05-10 AQU dövlət nişanlı “Jiquli” markalı 
minik  avtomobilini əzib keçdi. 

Onlar 5 nəfər idi – İsmayıl Mursaqu-
lov, Svetlana Məmmədova, İbrahim İbra-
himov, İdris Əhmədov və Parlaq Musta-
fayeva. Sonuncu 2 nəfər istisna olmaqla, 
qalanları şəhadətə qovuşdu. Alimlər pay-
taxtdan Sumqayıta, birgə çalışdıqları Azər-
baycan EA-nın orada yerləşən Polimer 
Materialları İnstitutuna gedirdilər. M.Qor-
baçovun göstərişi və marşal D.Yazovun 
qaniçən generallarına verdiyi əmrlə Sovet 
qoşunlarının Bakıda törətdikləri vəhşilik-
lər onların hər birinin yaxın günlər üçün 
nəzərdə tutduqları planları büsbütün alt-
üst etmişdi. Əvvəllər heç zaman siyasətə 
qoşulmayaraq, ancaq elmlə məşğul olan, 
lakin son günlər Sovet rəhbərliyinə hiddət-
lərini gizlədə bilməyən bu alimlər yanvarın  

22-də Prezident Aparatı qarşısında keçi-
rilən etiraz mitinqində iştirak etmişdilər. 
Hətta İbrahim müəllim orada söz alaraq, 
çıxışında M.Qorbaçov hakimiyyətinə, Ba-
kıda günahsız həmvətənlərini gülləbaran 
etmiş hərbçilərin rəhbərlərinə öz kəskin 
etirazını və nifrətini bildirmişdi.

Tankın altına salınan “-iquli”ni idarə 
edən Polimer Materialları İnstitutunun 
“Karbonil birləşmələr” laboratoriyasının 
rəhbəri İbrahim İsmayıl oğlu İbrahimov 
görkəmli alim idi. “Üzvi kimya” ixtisası 
üzrə kimya elmləri doktoru elmi dərəcəsi-
ni almışdı. Tehranda, Varşavada, Riqada, 
Rostovda, elə Azərbaycanda qırğın törət-
mək əmrinin gəldiyi Moskvada dəfələrlə 
beynəlxalq və ümumittifaq miqyasında 
keçirilən konqres və simpoziumlarda mə-
ruzələrlə çıxış etmişdi.  Hadisə yerindəcə 
həyatını itirib.

Sovet imperiyasının mənfur siyasətinin 
nəticəsində şəhid olan digər alim institutun 
şöbə müdiri İsmayıl Həsən oğlu Mursaqu-
lov vəhşi tank hücumundan ağır zədə alıb 
və fevralın 3-də həyatdan vaxtsız gedib. 
Doktorluq dissertasiyasını M.V.Lomono-
sov adına Moskva Dövlət Universitetinin 
İxtisaslaşmış Elmi şurasında müdafiə et-
mişdi, elə SSRİ paytaxtı Moskvanın da 
cinayət əməlinin badına getdi.  

Svetlana Həmid qızı Məmmədo-
va xalqımıza qarşı törədilən qanlı yanvar 
cinayətinin qadın alim qurbanı olub. O, 
yüksək molekullu birləşmələr sahəsində 
doktorluq dissertasiyası müdafiə edən ilk 
Azərbaycan qadını idi. Hardan biləydi ki, 
bircə il əvvəl dissertasiya müdafiə etdiyi 
M.Lomonosov adına Dövlət Zərif Kimya 
Texnologiyası Akademiyasının yaxınlığın-
da yerləşən o vaxtkı Moskva Kremlinin 

xalqımıza qarşı verdiyi qanlı fərmanın bir 
qurbanı da o olacaq"

...“-iquli” Saray qəsəbəsinin yanından 
keçib Ceyranbatana yaxınlaşmışdı, birdən   
silkələnərək dayandı. Mühərriki yoxlayıb, 
maşını birtəhər yenidən işə saldılar. 20–30 
metr getdikdən sonra eyni hal baş verdi, 
sonra vəziyyət yenə təkrar olundu. Elə bu 
vaxt  yanlarından qulaqbatırıcı uğultu ilə 
ötüb-keçən tanklardan biri onların üstünə 
şığıdı. Və maşını xıncım-xıncım edərək, 
hadisə yerindən sürətlə uzaqlaşdı.  Yalnız 
Parlaq xanım və İdris müəllim uzun müd-
dətli müalicədən sonra yaşamaqda davam 
edə bildilər. Taleyə baxın ki, hadisə zama-
nı möcüzəli şəkildə sağ qalan professor 
İdris Əhmədov 29 il sonra, məhz yanvarın  

20-də dünyasını dəyişib. Parlaq xanım da 
artıq dünyadan köçüb. 

Beləcə, sovet faşizminin cinayəti  
görkəmli kimyaçılarımızın da həyatında si-
linməz izlər qoyub. İstedadı və böyük pers-
pektivi olan bu alimlər həm də vətənpərvər 
ziyalılar, gözəl insanlar kimi xatırlanırlar.   

İbrahim İbrahimov 200-dən çox elmi 
əsərin, o cümlədən 48 müəlliflik şəha-
dətnaməsinin müəllifi kimi elm fədaisi 
sayılırdı. İsmayıl Mursaqulov və Svetla-
na Məmmədova isə hərəsi 130 elmi əsər 
yazmışdı. Xatırlyırıq ki, “Qanlı şənbə” ilə 
bağlı ilkin məlumatlarda 131 nəfərin şəhid 
olduğu bildirilmişdi. Onlar isə 131-ci elmi 
işlərini yaza bilmədilər, amma 131-ci, 132-
ci və 133-cü şəhid kimi əbəiyyətə qovuş-
dular.

Artıq 35 ildir ki, Polimer Materialları 
İnstitutunda hər il 20 Yanvar şəhidlərinin 
anım tədbirləri keçirilir, rəhmətliklərin 
amansızlıqla qətlə yetirildikləri Bakı–
Quba yolunun 24-cü kilometrliyində-
ki xatirə abidəsinə ziyarət təşkil olunur. 
“1990-cı ilin yanvar ayının 24-də burada 
Azərbaycanın görkəmli alimləri İbrahim 
İbrahimov, Svetlana Məmmədova və İsma-
yıl Mursaqulov imperiya ordusu tərəfindən 
vəhşicəsinə qətlə yetiriliblər" sözləri həkk 
edilmiş mərmər postamentin üstünə gül 
dəstələri düzülür.  

Bəli, yanvarın 20-də Bakıda törətdik-
ləri ilə “ürəyi soyumayan” imperiya yan-
varın 24-də Sumqayıt yolunda sözügedən 
vəhşiliyə imza atdı, daha sonra – yanvarın 
25-də Neftçalada, 26-da isə Lənkəranda 
azadlıq mücahidlərini qanlarına qəltan elə-
di.  

